
Kwōmaroñ bōk meḷeḷe in ilo bar juon kajin, jeje kilep,  
ak bar juon wāween eo eṃṃantata ippaṃ.  

Kūrḷọk 800-699-9075 (TTY 711). 

Oregon Health Plan (OHP) Meḷeḷe ko rekāāl 

Ewōr ke aṃ OHP ñan Taktō in Ñi wōt? 

Jino ilo Jānwōde 1, 2023, OHP enaaj leḷọk ñan jet ro uwaan injuren eo jibañ ko ikijen 
taktō in ñi wōt (“OHP Dental”). Elaññe peij 3 ilo leta in injuren eo aṃ ippān OHP enaaj 
kwaḷọk “OHP Dental” iturin etaṃ: 

■ Jibañ in taktō in ñi āinwōt aolepān OHP (“OHP Plus”) an rūtto. 
■ Jibañ in taktō in ñi eo an OHP ekoba karreo ñi, etale im pija x-ray in ñi, 

kōteep, itūm ñi, jibañ ko an idiñ iien ikijen ñi, im jet ñi ñat ko. 
■ “OHP Dental” ejab kōḷḷā wōnāān jibañ ikijen nañinmej ko ilo ānbwin ak ilo 

ḷōmṇak. 

Bōk eḷapḷọk in meḷeḷe kōn jibañ ko an OHP ikijen taktō in ñi ilo OHP.Oregon.gov (jibed 
“OHP Benefits”). 

Woñ eo ej kōḷḷāik wōnāān jibañ in Taktō in Ñi eo an OHP? 

Kwōnaaj loe peba in karuwainene ko jān doulul eo aṃ ej kōlaajrak aṃ jibañ (CCO). 
Enaaj koba kaat in ID eo aṃ āinwōt juon eo ej uwaan CCO im meḷeḷe ko kōn jerbal in 
jibañ ko rej kōḷḷāik wōnāān.  

■ Etan CCO eo enaaj pād ilo peij 4 ilo leta in injuren eo aṃ. Enaaj kwaḷọk 
“CCOF” iṃaan etan CCO eo. 

■ Kwōmaroñ kall ae CCO eo aṃ elaññe ewōr aṃ kajjitōk kōn aṃ pukōt juon 
taktō in ñi ak ebōk jibañ in taktō in ñi. 

Moda Health enaaj kōḷḷāik wōnāān wūno ko taktō in ñi eo aṃ emaroñ lewōj, āinwōt 
wūno in kinej ak wūno in metak. Kwōnaaj loe juon kaat in ID in Taktō an Moda iuṃwin 
ruo ñan jilu wiik. 

Moda Health eban kōḷḷāik wōnāān: 

■ Wūno ko rej kanne ak wūno ko jān taktō im eḷapḷọk jān 30 raan in wūno ak 
kein kōṃadṃōd.  

■ Wūno ko jān taktō ñan toothpaste fluoride ak kein rukruk lọñi. 

Ilo iien aṃ kanne wūno ko jān taktō in ñi eo aṃ: 

■ Kwaḷọk kaat in ID eo an Moda ñan rijerbal eo an jikin wūno eo.  

■ Im bar kwaḷọk jabdewōt kaat ko jet ewōr ippaṃ ñan ta ko injuren in taktō eo 
aṃ ej kōḷḷāiki. Ñe ewōr aṃ injuren in taktō, im bebe in injuren eo ej kōḷḷāiki 
wōnāān wūno ko aṃ jān taktō. 

Ñe kwe ri American Indian ak Alaska Native im ejjeḷọk aṃ CCO: 

Kwōmaroñ kajjitōk an deloñ etaṃ ilo juon CCO ñan jibañ in Taktō in Ñi ko aṃ ippān 
OHP. Kall ae ḷọk Jikin eo ej Jibañ ro Uwaan OHP ilo 800-273-0557. 

Jibañ ko an OHP Plus ñan ajri im jodikdik erūttoḷọk ñan 21 aer iiō  

OHP ej kōḷḷā wōnāān aolep jerbal in jibañ ko ajri im jodikdik rej aikuj ñan nañinmej im 
kapeel ilo aer eddōkḷọk. Etan jerbal in jibañ kein ej jibañ ko ikijen Ṃōkaj im Ewōr Iien 
Etale, Kakōlkōl, im Jibañ in Kōṃadṃōd (EPSDT). 

Ñan ajri im jodikdik ro redikḷọk jān 21 aer iiō im rej bōk aolepān jibañ ko an OHP (“OHP 
Plus”): 

■ OHP ej kōḷḷāik wōnāān jabdewōt jerbal in jibañ ko rej mennin aikuj ñan pukōt 
ak kōṃadṃōd nañinmej, jorrāān, ak oktak ko ikijen ājmour.  

■ Jino jān Janwode 1, 2023, emaroñ wōr kōḷḷāik wōnāān jerbal in jibañ ko OHP 
eaar jab kōḷḷāiki ṃokta, ekkar ñan aikuj ko an juon make ajri im nañinmej ko 
an ṃoktaḷọk. 

Bōk eḷapḷọk in meḷeḷe ilo Oregon.gov/EPSDT. 

